
1 noyabr 2003-cü il:  
22 illik yüksəliş marafonunun ilk günü 
3reziGeQt ølham Ψli\ev həmiQ tari[Gə G|vlət Eaşçısı kimi Iəali\\ətə EaşlamışGır

Bəli, o, həmin il oktyabrın 31-də prezident 
seçkilərinin qalibi kimi and içmiş, ertəsi günü – 
noyabrın 1-də dövlət başçısı kimi siyasi fəaliyyətə 
başlamışdır. Yəni bu gün cənab Ali Baş Koman-
danımızın dövlət başçısı kimi işə başlamasının 22 
ili tamam olur. 

Maraqlıdır ki, onun Prezident kimi fəaliyyətə başlama-
sı da noyabr ayının bəxtinə düşdü, ilk andiçmədə səslən-
dirdiyi “Azərbaycan heç vaxt bu vəziyyətlə, torpaqlarının 
işğal altında qalması ilə barışmayacaqdır. Hamı bilməli-
dir ki, sülh tərəfdarı olmağımıza baxmayaraq, müharibə-
nin yenidən başlanmamasını və bu məsələnin sülh yolu 

ilə həllini istəməyimizə baxmayaraq, bizim səbrimiz də 
tükənməz deyildir. Azərbaycan öz doğma torpaqlarını, nə-
yin bahasına olursa-olsun, azad edəcəkdir” – qətiyyətinin 
reallaşması da. 

�aUdÕ ��Fi səhiIədə�

Ermənistan – Azərbaycan, Dağlıq 
Qarabağ münaqişəsi ölkəmiz üçün ən 
ağır problemdir. Uzun illərdir ki, biz 
atəşkəs reMimində yaşayırıq. TəəssüÀər 
olsun ki, bu məsələ ilə bilavasitə məş-
ğul olan ATƏT-in Minsk qrupunun 
fəaliyyəti hələlik heç bir nəticə vermir. 
Biz hələ də ümidlərimizi itirmirik. 
Hələ də ümid edirik ki, həmsədrlər bu 
məsələ ilə daha ciddi şəkildə, məsuliy-
yətlə məşğul olacaqlar. Bu məsələ öz 
həllini tapmalıdır. Bu problem yalnız 
bir neçə prinsiplər, beynəlxalq hüquq 
normaları əsasında həll oluna bilər: 
Azərbaycanın torpaqları işğaldan 
azad olunmalıdır, bir milyondan artıq 
qaçqın və köçkün öz doğma yurdlarına 
qayıtmalıdır, ölkəmizin ərazi bütövlü-
yü bərpa edilməlidir. 

Azərbaycan 3rezidenti  
İlham  Əliyevin 31 oktyabr  

2003-cü il tarixli andiçmə 
mərasimindəki  nitqindən 

5egioQGa sülh və GialoqXQ \eQi ar[itektXrası Iormalaşır
“3+3” platforması və “Qafqaz evi” ideyası gündəmdədir

Cənubi Qafqaz regionu geosiyasi baxımdan Avrasiya məka-
nının ən mürəkkəb və strateMi əhəmiyyətli zonalarından biri-
dir. Tarixən imperiyalar, ideologiyalar və enerMi marşrutlarının 
toqquşma nöqtəsi olan bu region bu gün postmünaqişə dövrü-
nün yeni siyasi arxitekturasını formalaşdırmaq ərəfəsindədir. 
Arxitekturanın mərkəzində isə Azərbaycanın təşəbbüsü ilə 

formalaşan “3+3” əməkdaşlıq platforması dayanır. 3latforma 
– Azərbaycan, Ermənistan, *ürcüstan və regionun qonşuları 
olan Rusiya, Türkiyə, İran arasında çoxtərəÀi dialoqun institu-
sional çərçivəsidir.

�aUdÕ ��Fi səhiIədə�

Qarabağda quruculuq 
dünyanı heyran qoyur

Ermənistan sülh sazişi 
imzalanmasını niyə ləngidir?

1ikol 3aşiQ\aQıQ 3aris 6ülh )orXmXQGakı çı[ışıQa s|zarGı
Baş nazir Nikol 3aşinyan 3aris Sülh Forumu çərçivəsin-

də keçirilən “Liderlik qovşağında” adlı müzakirə zamanı 
bildirib ki, Ermənistanın Azərbaycana qarşı ərazi iddiasına 
dair məsələlərə kökündən son qoymaq üçün hər iki ölkə ara-
sında sülh müqaviləsi imzalanmalı və sənəd ratifikasiyadan 
keçərək, hüquqi qüvvəyə malik olmalıdır. 3rezident İlham 
Əliyev isə avqustun 8-də Vaşinqtonda Azərbaycanın media 
vasitələrinə müsahibəsində bunu demişdi: “Təbii ki, Ermə-
nistanın, necə deyərlər, ev tapşırıqları da var. Bildiyiniz kimi, 
onların konstitusiyasında Azərbaycana qarşı ərazi iddiası 
məsələsi imkan vermədi ki, bu gün sülh sazişi imzalansın. 
Amma bu dəyişikliklər ediləndən sonra artıq sülh sazişi istə-
nilən vaxtda imzalana bilər”.

Qeyd edək ki, N.Paşinyan əvvəldə diqqətə çatdırdığımız fikri 
Azərbaycanın Ermənistan konstitusiyasının dəyişdirilməsi tələbi ilə 
bağlı mövzuya münasibətində səsləndirmişdi. Nikol onu da demişdi 

ki, ölkəsinin Konstitusiya Məhkəməsi 2024-cü ildə qərar qəbul edib: 
“Bu, ali səviyyəli hüquqi qərardır. Həmin qərara görə, Ermənistan 
konstitusiyası qonşu ölkələrdən heç birinə qarşı ərazi iddiası ehtiva 
etmir”. 

�aUdÕ ��Fi səhiIədə�

Afrikada hələ də 
Avropa kabusu 
dolaşmaqdadır

Azərbaycanın ideoloji 
təhlükəsizliyinə təhdid 

yolverilməzdir!

Azərbaycan 
jurnalistləri Çində

XX əsrin sonlarında SSRİ-nin dağıl-
ması Cənubi Qafqaz regionunda dərin 
geosiyasi boşluq yaratdı. Sovet sisteminin 
çökməsi inzibati sərhədlərlə yanaşı, siyasi 
idarəetmə və təhlükəsizlik sistemlərini də 
dağıtdı. Qısa zamanda üç yeni müstəqil 
dövlət – Azərbaycan, Ermənistan və Gür-
cüstan – beynəlxalq münasibətlər sisteminə 
daxil oldu. Lakin bu, regionda inteqrasiya 
deyil, əksinə, parçalanma tendensiyasını 
gücləndirdi. Yeni yaranan dövlətlər döv-
lətçilik institutlarını formalaşdırmaqla ya-
naşı, öz xarici siyasətlərində fərqli geosi-
yasi vektorlar seçdilər. Ermənistan Rusiya 
təhlükəsizlik orbitinə daxil olaraq hərbi 
asılılıq modelini seçdi, Gürcüstan Qərb-
yönümlü xəttə üstünlük verdi, Azərbaycan 
isə çoxvektorlu və balanslı siyasət strategi-
yasına əsaslandı. Fərqli istiqamətlər region 
daxilində ortaq platforma formalaşmasına 
imkan vermədi və Qafqazda yeni müstəqil-
lik mərhələsi dərhal rəqabət və qarşılıqlı 
inamsızlıqla müşayiət olundu.

1990-cı illərin əvvəllərində Qafqaz 
xalqları arasında sülh, əməkdaşlıq və təh-
lükəsizliyə əsaslanan birgə həyat modelini 
təsəvvür edən “Qafqaz evi” ideyası cəl-
bedici görünsə də, siyasi reallıqlar onun 
həyata keçməsini mümkünsüz etdi. Müha-
ribələr, etnik münaqişələr və böyük döv-
lətlərin regiondakı maraq toqquşmaları bu 
konsepsiyanın institusional əsasını forma-
laşdırmağa imkan vermədi. “Qafqaz evi” 
konsepsiyası sülh və etimad mühiti üçün 
zəruri olan sosial və siyasi bazadan məh-
rum idi. Həmin dövrdə regionda “təhlükə-
sizlik dilemması” üstünlük təşkil edirdi: 
hər bir dövlət öz təhlükəsizliyini digərinin 
zərərinə təmin etməyə çalışırdı. 

Regiondakı münaqişələr – Ermənis-
tan-Azərbaycan Dağlıq Qarabağ müharibə-
si, Abxaziya, Cənubi Osetiya – həm daxili 
legitimlik böhranı, həm də xarici güclərin 
rəqabəti kontekstində alətə çevrilmişdi. 
Moskva regionda öz hərbi və siyasi təsirini 
qorumaq üçün bu münaqişələr üzərindən 
nəzarət mexanizmlərini saxladı. Qərb isə 
regionu postsovet məkanının demokratiya 
laboratoriyası kimi görməyə çalışır, enerji 
və təhlükəsizlik xətləri vasitəsilə öz strateji 
maraqlarını qoruyurdu. 

Cənubi Qafqazda real inteqrasiya üçün 
əsas şərt – sülh və bərabərhüquqlu tərəf-
daşlıq mühiti – yalnız 2020-ci ilin İkinci 
Qarabağ müharibəsindən sonra formalaş-
mağa başladı. Azərbaycanın ərazi bütöv-
lüyünü bərpa etməsi regionda otuz illik 
status-kvonu dəyişdi və siyasi coğrafiya-
nı tamamilə yenidən qurdu. Yeni şəraitdə 
artıq təkcə münaqişənin nəticələri deyil, 

onun struktur səbəbləri də siyasi analiz 
və diplomatik təşəbbüslərin mərkəzinə 
çəkildi. Azərbaycanın qalib tərəf kimi re-
gionda sülhə və qarşılıqlı faydalı əməkdaş-
lığa yönəlik çağırışları Cənubi Qafqazın 
postmünaqişə gündəliyinə strateji dərinlik 
qazandırdı. Məhz bu mərhələdə “Qafqaz 
evi” ideyası uzun illərdən sonra yenidən 
aktuallaşdı, lakin bu dəfə praktik siyasi 
mexanizm formasında – “3�3” regional 
əməkdaşlıq platforması şəklində. Burada 
hər bir dövlətin maraqları fərqli olsa da, 
ümumi məqsəd – Cənubi Qafqazda sülh, 
sabitlik və qarşılıqlı asılılıq mexanizminin 
qurulması – bütün tərəÀər üçün ortaq stra-
teji dəyərə çevrildi.

***
Platformanın strateji əhəmiyyəti, ilk 

növbədə, onun inklüziv və simmetrik 
strukturunda əks olunur. Burada heç bir 
dövlət digərindən üstün statusda çıxış et-

mir� hər biri həm təhlükəsizlik, həm də iq-
tisadi maraqlar baxımından öz mövqeyini 
qoruyur. Belə bir yanaşma diplomatiyada 
“regional simmetriya” adlandırılan yeni 
konseptual yanaşmanı doğurur. Əslində 
bu, Cənubi Qafqazın son otuz il ərzində ilk 
dəfə öz siyasi məsuliyyətini öz üzərinə gö-
türməsi anlamına gəlir.

Azərbaycan üçün bu model mühari-
bədən sonra sülhün institusional təminatı 
baxımından mühüm əhəmiyyət daşıyır. 
Azərbaycanın regional siyasətinin əsas 
xətti – sabitlik və qarşılıqlı asılılıq üzə-
rində qurulan əməkdaşlıqdır. Azərbaycan 
“3�3” formatını siyasi revanşizmin deyil, 
iqtisadi qarşılıqlı faydanın alətinə çevir-
mək niyyətindədir. Məhz bu kontekstdə 
TR,PP dəhlizinin, Orta Dəhliz layihəsinin 
və Cənubi Qaz Dəhlizinin inteqrasiyası 
“3�3”-ün iqtisadi sütunlarını təşkil edir.

Türkiyə üçün “3�3” formatı Cənubi 
Qafqazla Orta Asiya arasında geoiqtisadi 
körpü rolunu oynayır. Ankara bu platfor-
manı Türk dünyasının Avrasiya istiqamə-

tində daha dərin iqtisadi və nəqliyyat 
əlaqələri ilə birləşməsi üçün siyasi alət 
kimi görür. Türkiyə bu formatda yalnız 
Azərbaycanla müttəfiqlik çərçivəsində 
deyil, həm də İran və Rusiya ilə qarşılıqlı 
fayda prinsipinə əsaslanan əməkdaşlıqda 
iştirak edir.

İran üçün “3�3” formatı Qərbyönüm-
lü marşrutların yaratdığı geosiyasi təcridi 
yumşaltmaq və öz tranzit potensialını qo-
rumaq baxımından strateji əhəmiyyət da-
şıyır. Tehran uzun illərdir regionda Qərb 
təsirinə qarşı “balanslaşdırıcı qüvvə” rolu-
nu oynayır və bu format onun üçün həm 
iqtisadi, həm də təhlükəsizlik baxımından 
yeni imkanlar açır.

Rusiya isə “3�3” platformasını Qafqaz-
da geosiyasi mövqelərini qorumaq, Qərbin 
bölgəyə hərbi-siyasi nüfuzunun qarşısını 
almaq və öz təhlükəsizlik arxitekturası-
nı yerli mexanizmlər vasitəsilə saxlamaq 
baxımından vacib vasitə kimi qiymətləndi-
rir. Moskva üçün bu model həm də postso-
vet məkanında özünü legitim regional güc 
kimi təqdim etmək fürsətidir.

Ermənistan üçün “3�3” həm təcriddən 
çıxış, həm də postmünaqişə iqtisadi reabi-
litasiya imkanı deməkdir. Əgər İrəvan bu 
platformada rasional və praqmatik xətti 
seçərsə, regiondakı kommunikasiya dəh-
lizlərinin açılması və iqtisadi inteqrasiya 
proseslərindən real fayda əldə edə bilər. 
Bununla belə, Ermənistan siyasətində 
Qərb–Rusiya dilemması hələ də aydın həl-
lini tapmadığından, bu ölkənin “3�3”-dəki 
iştirakı müəyyən dərəcədə tərəddüd və zid-
diyyətlərlə müşayiət olunur.

Gürcüstanın mövqeyi isə daha 
kompleks dir. Rəsmi Tbilisi Qərbyönlü 
siyasətini qoruyaraq, “3�3” formatında 
formal iştirakdan çəkinir, lakin reallıqda 
regiondakı iqtisadi və tranzit əlaqələrdə 

mərkəzi mövqeyə sahib olmaqdan maraq-
lıdır. Gürcüstanın enerji və logistika siste-
mində oynadığı strateji rol onu bu formatın 
potensial iştirakçısına çevirir, “səssiz tərəf-
daş” statusunda saxlayır.

Bütün bu fərqli maraqlara baxmaya-
raq, “3�3” modelinin mahiyyəti maraq-
ların kəsişdiyi nöqtəni tapmaq üzərində 
qurulub. Məhz bu yanaşma “3�3” plat-
formasını beynəlxalq münasibətlərdə yeni 
bir modelə – “daxili çoxtərəÀi diplomati-
ya” nümunəsinə çevirir. Burada tərəÀər öz 
aralarındakı münaqişələri birbaşa regional 
dialoq vasitəsilə həll etməyə çalışırlar. 

***
Azərbaycanın bu prosesdə oynadığı rol 

xüsusi qeyd edilməlidir. Bakı “Qafqaz evi” 
ideyasını yalnız mədəni simvol deyil, siya-
si alət kimi reaktuallaşdırdı və onu “3�3” 
formatı ilə reallaşdırmaqla, regional lider-
liyini institusional çərçivəyə saldı. “3�3” 
formatı nəzəri baxımdan regional sülh və 
əməkdaşlığın ən rasional modeli kimi gö-
rünür. Lakin onun praktik həyata keçiril-
məsi qarşısında duran çağırışlar bu reallığı 
mürəkkəbləşdirir.  Ən ciddi çətinlik Ermə-
nistanın qeyri-müəyyən siyasi vektorunda 
cəmlənir. İrəvan hazırda iki istiqamət ara-
sında qalır: bir tərəfdən, Qərblə yaxınlaş-
ma və Rusiyadan uzaqlaşma tendensiyası, 
digər tərəfdən isə regionda reallığın diktə 
etdiyi inteqrasiya zərurəti. Ermənistanın 
Qərb strukturlarına inteqrasiya arzusu 
onun regional təşəbbüslərə, o cümlədən 
“3�3” formatına qoşulmasını ləngidir. 
Halbuki bu platforma İrəvan üçün təcrid-
dən çıxış və iqtisadi nəfəs yolu ola bilərdi. 

Rusiya amili də “3�3” üçün həm fürsət, 
həm risk mənbəyidir. Moskva bu formatı 
Qərb vasitəçiliyinə alternativ kimi görür, 
lakin Ukrayna müharibəsi sonrası resurs 
məhdudiyyətləri onun regional təsirini 

zəiÀədir. Rusiya artıq Cənubi Qafqazda 
nəzarətçi deyil, daha çox tərəfdaş statusu-
na doğru çəkilir. Moskva “3�3” platforma-
sında təhlükəsizlik məsələlərinə dominant 
yanaşma gətirməyə çalışır.   İran və Tür-
kiyə arasında geosiyasi balans da “3�3”-
ün uğuru üçün həssas məsələdir. Tehran 
özünü regionun təbii mərkəzi kimi təqdim 
etsə də, onun siyasətində zaman-zaman 
təcridçi və şübhəçi meyillər üstünlük təşkil 
edir. İran xüsusilə TR,PP dəhlizi məsələ-
sində Türkiyə–Azərbaycan əməkdaşlığını 
ehtiyatla izləyir və bu xətti öz tranzit ma-
raqlarına alternativ kimi görür. Halbuki hə-
min dəhliz regionu bütövlükdə inteqrasiya 
etdirə biləcək yeni nəqliyyat və iqtisadi 
magistral funksiyası daşıyır. Əgər Tehran 
bu reallığı qəbul edib onu öz iqtisadi stra-
tegiyasına inteqrasiya edə bilsə, “3�3” for-
matında İranın rolu sabitləşər. Əks halda, 
Tehran–Ankara rəqabəti regionda periodik 
gərginlik yarada bilər.

Platformanın qarşısında duran di-
gər mühüm çağırış Qərbin bu prosesdəki 
mövqeyidir. “3�3” modeli Qərb strukturla-
rının – xüsusən də Aİ və ABŞ-ın – regionda 
vasitəçilik və normativ rolunu dolayısı ilə 
kənarda qoyur. Brüssel və Vaşinqton regi-
onun təhlükəsizlik arxitekturasının yalnız 
Qərb institutları ilə təmin edilə biləcəyini 
iddia edir. Halbuki, “3�3” post-Qərb real-
lığında regional subyektivliyin ifadəsidir. 

Digər bir risk platformanın institusio-
nal zəiÀiyidir. “3�3” hələlik daha çox si-
yasi niyyət bəyanatı və diplomatik format 
kimi fəaliyyət göstərir� onun daimi sekre-
tariatı, qərarverici orqanı və hüquqi mexa-
nizmləri mövcud deyil. Formatın e൵ektiv 
işləməsi üçün strukturlaşdırılmış mexa-
nizm zəruridir.

Bütün bu çətinliklərə baxmayaraq, 
“3�3”-ün əsas üstünlüyü onun elastikliyi-
dir. Əgər tərəÀər siyasi iradə göstərsələr, 
o, həm böhranların idarə olunması, həm də 
regional inteqrasiyanın təməl mexanizminə 
çevrilə bilər. Bu baxımdan Azərbaycan və 
Türkiyənin təşəbbüskarlığı, Gürcüstanın 
tranzit rolu, İranın geoiqtisadi imkanları və 
Rusiyanın təhlükəsizlik resursları birləşsə, 
Cənubi Qafqazda uzunmüddətli sabitlik 
modeli formalaşa bilər.

Beləliklə, “3�3” qarşısında riskləri 
idarə etməyi bacardığı təqdirdə, təkcə Cə-
nubi Qafqazda deyil, bütövlükdə Avrasiya 
məkanında regional əməkdaşlığın yeni 
arxitekturasına çevrilə bilər. Əks halda 
isə “Qafqaz evi”nin ilk versiyası kimi, o 
da ideal səviyyəsində qalmaq təhlükəsi ilə 
üzləşər.

ùəbQəm ZEY1ALOVA�  
;Q�QiQ si\asi aQaliWiNi�  

si\asi HlmləU �]Uə IəlsəIə dRNWRUu

“3+3” platforması və “Qafqaz evi” ideyası gündəmdədir

1 noyabr 2003-cü il:  
22 illik yüksəliş marafonunun ilk günü 
(əvvəli 1-ci səhifədə)

Onun “Mən bu gün ulu öndər Heydər 
Əliyevin məzarını ziyarət etdim, onun 
ruhu qarşısında baş əydim. Ürəyimdə de-
dim, xoşbəxt adamam ki, ata vəsiyyətini 
yerinə yetirdim. Şuşanı azad etdik! Bu, bö-
yük Qələbədir! Bu gün şəhidlərimizin, Ulu 
öndərin ruhu şaddır! Gözün aydın olsun 
Azərbaycan! Gözünüz aydın olsun dünya 
azərbaycanlıları!” – cümlələri ilə əlli mi-
yonluq xalqımıza gözaydınlığı verməsi də 
noyabr ayının bəxtinə düşdü, xalqımıza 
qarşı iki yüz ildən çox davam edən qanlı 
terror, təxribat, separatçılıq və işğal aktla-
rına son qoyulması da. 

Amma ekspertlərin fikrincə, Ali Baş 
Komandanımızın noyabr zəfərləri hələ 
davam edir. Çünki bir həftədən sonra pay-
taxtımız Bakıda şanlı Zəfərin 5 illiyinə 
həsr olunmuş möhtəşəm hərbi parad ke-
çiriləcək. Biz o paradın tribunasında bey-
nəlxalq aləmdəki sədaqətli dostlarımızı da 
görəcəyik, meydan boyu qətiyyətlə addım-
layan qalib Azərbaycan Ordusunun mərd, 
mətanətli, şücaətli əsgər və zabitlərini də. 
Dünya növbəti dəfə Azərbaycanın hərbi 
gücünə şahidlik edəcək. 

Tarixçilər yazırlar ki, bizim 2003-cü 
ilin bir noyabrından sonra qazandığımız 
uğurlar çox olsa da, ən böyük nailiyyətimiz 
ulu öndər Heydər Əliyevin siyasi kursuna 
sədaqətimiz, həmin tarixi dəyərin �Heydər 
Əliyev siyasi kursunun “tarixi dəyər” ad-
landırılmasını ilk dəfə  Türkiyə Prezidenti 
Süleyman Dəmirəl dilə gətirmişdi� qoru-
nub saxlanılması olmuşdur. Çünki son 22 
ildə bizim əldə etdiyimiz nailiyyətlərin ha-
mısının təməlində ulu öndər Heydər Əliye-
vin müdrikcəsinə işləyib hazırladığı siyasi 
kursun prinsipləri dayanır. 

Xalqımız İlham Əliyevin Prezident-
liyi dövründə ölkədə aparılan möhtəşəm 
tikinti-quruculuq işlərinə, misilsiz sosi-
al layihələrin reallaşdırılmasına, müasir 
infrastruktur layihələrinin icrasına, bey-
nəlxalq aləmdəki dost və tərəfdaşlarımızın 

sırasının genişləndirilməsinə, paytaxtımı-
zın beynəlxalq təşkilatların tədbirlərinin 
keçirildiyi məkana çevrilməsinə də şahid-
lik etdi, Bakıda  NATO – Rusiya və Rusi-
ya – ABŞ ali hərbçilərinin görüşməsinə də 
şahidlik etdi, kosmosa rabitə və müşahidə 
peyklərinin göndərilməsinə də. 

Beynəlxalq aləmdəki dostlarımız və 
tərəfdaşlarımız Azərbaycanın BMT Təh-
lükəsizlik Şurasının qeyri-daimi üzvü se-
çilməsinə görə də bizi təbrik etdilər, həmin 
qurumun sessiya və iclaslarına sədrlik 
etməyimizə görə də.  Tarixçilər Azərbay-
canın Qoşulmama Hərəkatına sədrlik et-
məsini, üstəlik, həmin sədrlik müddətinin 
daha iki il artırılmasını da gənc müstəqil 
dövlət üçün böyük uğur kimi etiraf etdilər, 

ölkəmizin BMT-nin mühüm tədbirlərindən 
olan COP29-a ev sahibliyi  etməsini də. 

Mütəxəssislərin fikrincə, Azərbayca-
nın son 22 ildəki uğurları arasında pay-
taxtımızın çoxsaylı beynəlxalq idman 
yarışlarına, mədəniyyət, musiqi tədbirlə-
rinə evsahibliyi etməsi də var �Avroviziya 
mahnı müsabiqəsi, Birinci Avropa Oyun-
ları, İslam Həmrəyliyi Oyunları, Formu-
la – 1 yarışları, FİFA və  UEFA-nın təşkil 
etdiyi bəzi futbol yarışlarının keçirilməsi� 
Bakı Prosesi kimi möhtəşəm siyasi-diplo-
matik zəfər də. Təsadüfi deyil  ki, Avropa 
mütəxəssisləri   Azərbaycanın təşəbbüsü 
ilə yaradılmış Bakı Prosesini “bütün din 
və konfessiyaların sabahına qayğı” kimi 
qiymətləndiriblər. 

 Xatırladaq ki, Bakı Prosesi və ya Bakı 
Ümumdünya Mədəniyyətlərarası Dialoq 
Forumu – Azərbaycan Respublikasının 
təşəbbüsü ilə 2008-ci ildə mədəniyyətlər 
və sivilizasiyalar arasında səmərəli və ef-
fektiv dialoqun qurulması məqsədilə irəli 
sürülmüşdür. Azərbaycanın belə bir qlobal 
hərəkatın təşəbbüskarı kimi çıxış etməsi-
nin əsasında ərazisində tarixən fərqli dini 
mənsubiyyəti olan icmaların, milli-etnik 
qrupların və zəngin mədəni müxtəliÀiyin 
olması dayanır.

Həmin beynəlxalq təşəbbüsün məğzinə 
gəlincə isə, deməliyik ki, 2008-ci ilin 2–3 
dekabr tarixində təşkil olunan Avropa Şu-
rasına üzv dövlətlərin mədəniyyət nazirlə-
rinin konfransına Azərbaycanın təşəbbüsü 

ilə ilk dəfə olaraq 10 islam ölkəsi dəvət 
edilmişdi. İslam dövlətlərinin iştirakı ilə 
mədəniyyət nazirlərinin konfransı yeni bir 
formata transformasiya olunmuş, Avropa 
və ona qonşu regionlardan 48 ölkənin, 8 
beynəlxalq təşkilatın və bir sıra beynəlxalq 
qeyri-hökumət təşkilatlarının yüksək sə-
viyyəli nümayəndələrinin iştirak etdiyi bu 
konfransda “Mədəniyyətlərarası dialoqu-
nun təşviqinə dair Bakı Bəyannaməsi” qə-
bul edilmişdir.

Bu 22 ildə biz Avropa İttifaqına üzv 
olan ölkələrin əksəriyyəti ilə hərtərəf-
li əməkdaşlığa da imza atmışıq, Türk-
dilli Dövlətlərin Əməkdaşlığı Şurasının  
�TDƏŞ� Türk Dövlətləri Təşkilatına �TDT� 
çevrilməsinə də, Ərəb Dövlətləri Liqası ilə 
fəal tərəfdaşlıq etməyə də.  

Ən mühümü odur ki, Prezident İlham 
Əliyevin fəaliyyəti nəticəsində qazanılan 
uğurların önündə ölkəmizin ərazi bütöv-
lüyünün bərpası, İkinci Qarabağ mühari-
bəsində qazanılan hərbi uğurlar, eləcə də 
ölkədə sabitliyin və təhlükəsizliyin təmin 
edilməsi gedir. 

İndi isə növbə yeni vüsət götürmüş 
“Böyük Qayıdış” proqramının uğurla re-
allaşdırılmasınındır. Bu istiqamətdə həyata 
keçirilən tədbirlər işğaldan azad olunmuş 
ərazilərimizdə təşkil edilən beynəlxalq təd-
birlərin iştirakçıları, səyyahlar, turistlər və 
dünya mediasının təmsilçiləri tərəfindən 
yüksək qiymətləndirilir.  Xüsusən, həmin 
ərazilərdə qısa müddətdə ərsəyə gəlmiş 
hava limanları, dəmir yolları, avtonəqliy-
yat infrastrukturu, yeni yaşayış massivləri, 
məktəblər, sosial obyektlər, bərpa edil-
miş kənd və qəsəbələr heyrətamiz şəkildə 
diqqət çəkir. 

Yuxarıda qeyd etdiyimiz kimi, son 22 
ilin uğurları davam etməkdədir. İnanırıq 
ki, həmin uğurlar silsiləsini bu il avqustun 
8-də Vaşınqtonda imzalanmış sənədlərin 
icrası daha da zənginləşdirəcəkdir. 

